
				এই পাতাটির মুদ্রণ সংশোধন করা প্রয়োজন। 
SS 8 डिशनिक द्धि ।
চাদ মুর্শিদ কুলির দ্বারা যৎপরোনাস্তি উপকৃত হইয়াছিলেন। তিনি আরও দেখিলেন যে, ঢাকা হইতে দেওয়ানী বিভাগ স্থানান্তরিত হইলে তথায় আর গদীর কাৰ্য্য সুচারুরূপে সম্পন্ন হওয়া কষ্টকর হইবে, এবং তঁাহার প্রতি যদি দেওয়ানের অনুগ্রহদৃষ্টি থাকে তাহা হইলে ভবিষ্যতে র্তাহার যে অধিকতর উন্নতি সাধিত হইবে সে বিষয়ে অণুমাত্ৰ সন্দেহ নাই। বিশেষতঃ দেওয়ান মুর্শিদ কুলি মুকসুদাবাদে দেওয়ানী বিভাগ লইয়া যাইতে ইচ্ছা করিয়াছিলেন। সেই সময়ে মুকসুদাবাদের নিকটস্থ বঙ্গের প্রধান বন্দর কাশিমবাজার দিন দিন বাণিজ্যে শ্ৰীশালী হইয়া উঠিতেছিল। মুকসুদাবাদে গমন করিলে প্ৰধান প্রধান বণিকসম্প্রদায়ের সহিতও ঘনিষ্ঠ সম্বন্ধ হইতে পরিবে ।-ইত্যাদি মনে করিয়া তিনি দেওয়ানের সহিত ঢাকা পরিত্যাগ করিতে কৃতসংকল্প হইলেন। যদিও এক স্থান হইতে অন্য স্থানে ব্যবসায় উঠাইয়া লইয়া গেলে প্রথমতঃ কিছু ক্ষতিস্বীকার করিতে হয়, তথাপি ভবিষ্যতে যদি সে বিষয়ের অপরিসীম উন্নতি সম্ভাবনা থাকে, তাহাতে সেরূপ আপাতক্ষতি সহা করিতে বিচক্ষণমাত্ৰেই কুষ্ঠিত হন না। বাস্তবিক পরিশেষে শেঠ মাণিকচাঁদের পক্ষে তাহাঁই ঘটিয়াছিল। মুকসুদাবাদে আসার পর হইতে শেঠদিগের শ্ৰীবৃদ্ধি উত্তরোত্তর চরম সীমায় উপনীত হইতে
उाझठु ठूग्न । 曼
মুর্শিদ কুলি মুকসুদাবাদকে বাঙ্গলার মধ্যস্থলে ও ভাগীরথী তীরে অবস্থিত বলিয়া দেওয়ানীর উপযুক্ত স্থান বিবেচনা করিয়াছিলেন। সেই সময়ে ভাগীরাখী বাঙ্গলার বাণিজ্য কাৰ্য্য-পরিচালনের একমাত্র প্রধান উপায় ছিল। কাশীমবাজার, হুগলী প্রভৃতি প্রধান প্রধান বন্দর ইহারই তীরে অবস্থিত ছিল। ইউরোপীয়গণ নানা প্রকার বাণিজ্য অতি চতুরতার সহিত নিৰ্বাহ করিতেন। তঁহাদের প্রতি দৃষ্টি রাখিতে হইলে মুকসুদাবাদের ন্যায় স্থানই উপযুক্ত। পূর্ববঙ্গ অপেক্ষ তৎকালে ইহার স্বাস্থ্যও ভাল ছিল, এবং আরাকাণী, পর্তুগীজ প্রভৃতি দম্যগণের উপদ্রব সে সময়ে শান্ত হইয়াছিল; সুতরাং সে সময় পূর্ববঙ্গে থাকার বিশেষ কোন প্রয়োজন ছিল না, বিশেষতঃ সে সমস্ত বিষয়ের সহিত নাজিমেরই সম্বন্ধ ছিল, দেওয়ানের সহিত তাহদের সাক্ষাৎ সম্বন্ধ ছিল না।

